
 «Էլեկտրոնային կառավարման ենթակառուցվածքների ներդրման գրասենյակ» ՓԲԸ-ն (այսուհետ՝ Օպերատոր)` ի դեմս տնօրեն Լեոնիդ Ավետիսյանի, ով գործում է կանոնադրության հիման վրա, մի կողմից, և ____________ , (այսուհետ՝ Գործընկեր)` ի դեմս _________, ով գործում է կանոնադրության հիման վրա, մյուս կողմից (այսուհետ միասին` Կողմեր, իսկ առանձին՝ Կողմ), կնքեցին սույն պայմանագիրը (այսուհետև` Պայմանագիր) հետևյալի մասին.

սույն պայմանագիրը կնքվում է՝ հիմք ընդունելով ՀՀ կառավարության 2015 թվականի օգոստոսի 31-ի N 1093-Ն և 2019 թվականի դեկտեմբերի 19-ի N 1849-Ն որոշումները, 
 1  ՊԱՅՄԱՆԱԳՐԻ ԱՌԱՐԿԱՆ
 1.1  Հիմք ընդունելով Գործընկերոջ ներկայացրած և Օպերատորի հաստատած՝  պետական կամ տեղական ինքնակառավարման մարմիններին պատկանող տվյալների բազային փոխկապակցման և անձնական տվյալների փոխանցման հայտը (այսուհետ՝ Հայտ), Օպերատորն ապահովում է Գործընկերոջ՝
էլեկտրոնային համակարգի տեխնիկական միացումը Գործընկերոջ Հայտով սահմանված տվյալների բազային՝ տրամադրելով անհրաժեշտ տեխնիկական տվյալները, և ապահովում է իր իսկորոշման համակարգի (այսուհետ՝ Համակարգ) միջոցով տվյալների բազայից անձնական տվյալներ ստանալու հնարավորությունը:
 1.2  Սույն Պայմանագիրը վերաբերում է ինչպես Պայմանագրի կնքման համար հիմք հանդիսացած Հայտին, այնպես էլ Պայմանագրի կնքումից հետո Գործընկերոջ ներկայացրած և Օպերատորի հաստատած լրացուցիչ հայտերին (եթե առկա են), և տարածվում է դրանցով սահմանված տվյալների բազաներից անձնական տվյալների փոխանցման հարաբերությունների վրա: Գործընկերոջ կողմից նոր հայտերի ներկայացման և Օպերատորի կողմից հաստատման և դրա հիման վրա նոր տվյալների բազաների միացման դեպքում՝ Համակարգին միացման և օգտագործման վճարի չափը փոփոխվում է կողմերի միջև լրացուցիչ համաձայնագիր կնքելու միջոցով:
 2  ՓՈԽԿԱՊԱԿՑՄԱՆ և ՏՎՅԱԼՆԵՐԻ ՓՈԽԱՆՑՄԱՆ ԿԱՐԳ
 2.1  Համակարգին միանալու և այն օգտագործելու համար Օպերատորը Գործընկերոջը տալիս է անհրաժեշտ ծրագրավորման կիրառական ինտերֆեյս (API):
 2.2  Գործընկերն է իրականացնում ծրագրավորման կիրառական ինտերֆեյսի (API) ինտեգրումն իր էլեկտրոնային համակարգին: Օպերատորը Գործընկերոջը ցուցաբերում է աջակցություն, սակայն պատասխանատվություն չի կրում ինտեգրման համար:

 2.3  Հարցումները կատարվում են՝ որպես մուտքային տվյալ ներմուծելով տվյալների սուբյեկտի անձնագրի սերիան և համարը կամ հանրային ծառայությունների համարանիշը, եթե Օպերատորը հարցումներ կատարելու այլ հնարավություն չի ապահովում:
 2.4  Ամեն անգամ հարցում կատարելիս Գործընկերը նույնականացվում է, և մուտքային գործողությունները հաշվառվում (լոգավորվում) են էլեկտրոնային գրանցամատյանում:
 2.5  Գործընկերը պարտավոր է բավարարել և պահպանել Պայմանագրի հավելված 1-ով սահմանված անվտանգության և տեխնիկական նվազագույն պահանջները և դրանց լրացումները, որոնք Օպերատորը կարող է հետագայում կատարել՝ նախապես ծանուցելով Գործընկերոջը:

 2.6  Իսկորոշման Համակարգի և Գործընկերոջը տրված կիրառական ինտերֆեյսի նկատմամբ մտավոր սեփականության իրավունքները պատկանում են Օպերատորին: Գործընկերն իրավունք ունի Համակարգից և կիրառական ինտերֆեյսից օգտվել՝ սույն Պայմանագրով նախատեսված նպատակով: Գործընկերն իրավունք չունի այլ անձանց փոխանցել իրեն տրված կիրառական ինտերֆեյսը և/կամ տալ Համակարգից օգտվելու թույլտվություն և/կամ հնարավորություն: 

 2.7  Գործընկերն իրավունք ունի Օպերատորից ստանալ Համակարգից օգտվելու համար անհրաժեշտ տեղեկատվություն:

3. ԱՆՁՆԱԿԱՆ ՏՎՅԱԼՆԵՐԻ ՊԱՇՏՊԱՆՈՒԹՅՈՒՆ և ՊԱՏԱՍԽԱՆԱՏՎՈՒԹՅՈՒՆ
3.1. Համակարգին միացման և հարցումների կատարման արդյունքում Գործընկերոջը հայտնի են դառնում անձնական տվյալներ, և Գործընկերը դառնում է անձնական տվյալներ օգտագործող և/կամ մշակող: Որպես այդպիսին՝ Գործընկերը պարտավորվում է իրեն հայտնի դարձող  անձնական տվյալների առնչությամբ պահպանել և իր աշխատողներին պարտավորեցնել պահպանել անձնական տվյալների պաշտպանության մասին ՀՀ օրենսդրության պահանջները, այդ թվում, առանց սահմանափակման՝

3.1.1. անձնական տվյալներ ստանալու հարցում ուղարկելուց առաջ ստանալ տվյալների սուբյեկտի անվերապահ համաձայնությունը: Գործընկերն անձնական տվյալների հարցում անելու համաձայնություն ստանալու համար պարտավոր է գործածել Օպերատորի առաջարկած համաձայնության տեքստի լրացված նմուշը (հավելված 2)՝ անհրաժեշտության դեպքում դրանում կատարելով Օպերատորի հետ գրավոր կամ էլեկտրոնային նամակով համաձայնեցված փոփոխություններ կամ լրացումներ: Համաձայնության տեքստի նմուշը նախատեսված է միայն անձնական տվյալների մասին հարցում կատարելու թույլտվություն ստանալու համար, իսկ հարցման արդյունքում ստացված անձնական տվյալների լրացուցիչ մշակման համար Գործընկերը պարտավոր է ստանալ լրացուցիչ համաձայնություն: Անձնական տվյալների լրացուցիչ մշակման համար համաձայնություն ստանալու նպատակով ֆիզիկական անձին ներկայացվող ծանուցումը և ստացվող համաձայնությունը պետք է համապատասխանեն «Անձնական տվյալների պաշտպանության մասին» ՀՀ օրենքով սահմանված պահանջներին, այդ թվում, առանց սահմանափակման, ծանուցման մեջ պետք է նշվի մշակման ենթակա անձնական տվյալների ցանկը և, թե Գործընկերն ինչ իրավական հիմքերով և նպատակով է օգտագործելու անձնական տվյալները: Անձնական տվյալների հարցում կատարելու համաձայնություն պահանջվում է յուրաքանչյուր անգամ անձնական տվյալներ ստանալու համար հարցում ուղարկելիս: Օպերատորն անձնական տվյալների հարցման առնչությամբ իրավունք ունի ցանկացած ժամանակ Գործընկերոջից պահանջել ներկայացնել համապատասխան անձի համաձայնության ապացույց: Համակարգի միջոցով Գործընկերոջն իրավունք ունի հայցել միայն 16 տարեկանից բարձր տարիքի անձանց անձնական տվյալներ:

3.1.2. Չհայցել, չօգտագործել և չմշակել այնպիսի անձնական տվյալներ, որոնք անհրաժեշտ չեն տվյալները մշակելու և օգտագործելու նպատակի համար:

3.1.3. Ստացված անձնական տվյալները պահպանել այն ժամկետով, որն օբյեկտիվորեն անհրաժեշտ է տվյալներ մշակելու նպատակներն իրականացնելու համար, կամ տվյալների սուբյեկտի համաձայնությամբ սահմանված ժամկետով:

3.1.4. Հայտարարվածից տարբերվող նպատակներով չօգտագործել և երրորդ անձանց չփոխանցել իրեն հայտնի դարձած անձնական տվյալները:
3.1.5. Պահպանել անձնական տվյալների մշակման համար գործածվող տեխնիկական միջոցների անվտանգությունը, պաշտպանել դրանք անօրինական մուտքից և սահմանափակել դրանց հասանելիությունը չլիազորված անձանց:
3.2. Անկախ Հայտի բավարարման և Պայմանագրի կնքման հանգամանքից, Գործընկերն է պատասխանատու Պայմանագրի ներքո անձնական տվյալների ցանկացած հարցման և որևէ եղանակով մշակման օրինականության և համաչափության համար, այդ թվում, առանց սահմանափակման, օրենքով սահմանված կարգով տվյալների սուբյեկտի համաձայնության ստացման համար:

3.3. Պայմանագրի գործողության ընթացքում Գործընկերը պարտավորվում է Օպերատորի կամ անձնական տվյալների պաշտպանության լիազոր մարմնի պահանջով ներկայացնել անձնական տվյալների մշակման օրինականությունը և համաչափությունը հավաստող ապացույցներ, այդ թվում, առանց սահմանափակման, համապատասխան տվյալների սուբյեկտի համաձայնությունը:

3.4. Իր նույնականացման տվյալներով (հավելված 1-ում նշված ինտերնետ հասցեներ և ծածկագրեր) կատարված բոլոր հարցումների և դրանց հիման վրա անձնական տվյալներ ստանալու և դրանց հետագա մշակման օրինականության և համաչափության համար ամբողջ պատասխանատվությունը կրում է Գործընկերը:
3.5. Օպերատորը պատասխանատու չէ հարցումների արդյունքում ստացված անձնական տվյալների ճշգրտության և ամբողջության համար. անձնական տվյալները վերցվում են երրորդ մարմինների տվյալների բազաներից:
3.6. Սույն՝ 3-րդ գլխի խախտման կամ դրա վերաբերյալ հիմնավոր կասկած ունենալու դեպքում, Օպերատորն իրավունք ունի իր հայեցողությամբ անմիջապես կասեցնել Գործընկերոջ միացումը Համակարգին և դիմել անձնական տվյալների պաշտպանության լիազոր մարմնին՝ ստուգելու Գործընկերոջ կողմից անձնական տվյալների մշակման համապատասխանությունն անձնական տվյալների պաշտպանության մասին օրենսդրությանը: Այդ նպատակով Օպերատորն իրավունք ունի Գործընկերոջից պահանջել ներկայացնել անձնական տվյալների ստացման օրինականությունն ապացուցող փաստեր, այդ թվում՝ տվյալների սուբյեկտի համաձայնությունը: Օպերատորն առաջնորդվում է անձնական տվյալների պաշտպանության լիազոր մարմնի որոշումներով:
3.7. Հավելված 1-ով սահմանված անվտանգության և տեխնիկական պահանջների ցանկացած խախտման դեպքում Օպերատորն իրավունք ունի իր հայեցողությամբ անմիջապես կասեցնել Գործընկերոջ միացումը Համակարգին՝ մինչև խախտումը վերացնելու մասին ապացույցների ներկայացումը, ինչպես նաև խախտման վերաբերյալ ծանուցել անձնական տվյալների պաշտպանության լիազոր մարմնին: Այդ դեպքում Օպերատորն առաջնորդվում է անձնական տվյալների պաշտպանության լիազոր մարմնի որոշումներով:
4. ԾԱՌԱՅՈՒԹՅԱՆ ՀԱՆՁՆՄԱՆ և ԸՆԴՈՒՆՄԱՆ ԿԱՐԳԸ
4.1. Մատուցված Ծառայությունն ընդունվում է Օպերատորի և Գործընկերոջ միջև հանձնման-ընդունման արձանագրության (տես՝ Հավելված 3) ստորագրմամբ: Ծառայությունը Գործընկերոջը հանձնելու փաստը ֆիքսվում է Օպերատորի և Գործընկերոջ միջև երկկողմ հաստատված փաստաթղթով՝ նշելով փաստաթղթի կազմման ամսաթիվը: 

4.2. Հանձնման-ընդունման արձանագրությունը ստորագրվում է եթե մատուցված Ծառայությունը համապատասխանում է Պայմանագրի պայմաններին: Հակառակ դեպքում, Պայմանագրի կամ դրա մի մասի կատարման արդյունքները չեն ընդունվում, հանձնման-ընդունման արձանագրությունը չի ստորագրվում և Գործընկերը՝ 

ա) հարցի կարգավորման համար ձեռնարկում է նման իրավիճակի համար Պայմանագրով նախատեսված միջոցները,

բ) Օպերատորի նկատմամբ կիրառում է Պայմանագրով նախատեսված պատասխանատվության միջոցները՝ Պայմանագրի 5.4. կետին համապատասխան: 

4.3. Գործընկերը հանձնման-ընդունման արձանագրությունը ստանալու օրվան հաջորդող աշխատանքային օրվանից հաշված 5 (հինգ) աշխատանքային օրվա ընթացքում Օպերատորին է ներկայացնում իր կողմից ստորագրված հանձնման-ընդունման արձանագրության մեկ օրինակը, կամ Ծառայությունը չընդունելու պատճառաբանված մերժումը:

4.4. Եթե Պայմանագրի 4.3. կետով սահմանված ժամկետում Գործընկերը չի ընդունում մատուցված Ծառայությունը կամ չի մերժում դրա ընդունումը, ապա մատուցված Ծառայությունը համարվում է ընդունված և ենթակա է վճարման:

5. ԾԱՌԱՅՈՒԹՅԱՆ ԳԻՆԸ 
5.1. Համակարգին միացման և օգտագործման ամսական վճարը` _______ (______) ՀՀ դրամ՝ ներառյալ ԱԱՀ՝ առավելագույնը 4 IP հասցեների համար: Յուրաքանչյուր հավելյալ IP հասցեի համար գանձվում է հավելավճար՝ Օպերատորի կայքում տեղադրված Գնացուցակի համաձայն և Կողմերի միջև ստորագրված հանձնման-ընդհունման արձանագրության հիման վրա:
5.2. Ծառայությունների գինը և վճարման պայմանները կարող են ցանկացած պահի միակողմանիորեն փոփոխվել Օպերատորի կողմից՝ Գործընկերոջը այդ մասին առնվազն մեկ ամիս առաջ ծանուցելով: 

5.3. Գործընկերը իրեն մատուցած Ծառայության դիմաց վճարում է ՀՀ դրամով անկանխիկ` դրամական միջոցները Օպերատորի հաշվարկային հաշվին փոխանցելու միջոցով։ Պայմանագրի 4-րդ բաժնով սահմանված կարգով ընդունված հանձման-ընդունման արձանագրության հիման վրա դուրս է գրվում հարկային հաշիվ, որը ենթակա է վճարման  դուրս գրման օրվանից 5 աշխատանքային օրվա ընթացքում:

5.4. Օպերատորը պարտավոր է մատուցել Ծառայությունները ամսական 95 տոկոս երաշխավորված հասանելիությամբ: Համակարգի յուրաքանչյուր բաղադրատարր տվյալների բազային ավելի ցածր հասանելիություն ապահովելու դեպքում Գործընկերը իրավասու է պահանջել յուրաքանչյուր տվյալի բազայի փոխկապակցման` նշված ամսվա վճարի համամասնորեն նվազեցում:

5.5. Օպերատորը պատասխանատվություն չի կրում Գործընկերոջ առջև Ծառայությունների ընդհատումների և խափանումների դեպքում, որոնք ծագել են անհաղթահարելի ուժի ազդեցության ներքո կամ Օպերատորից անկախ այլ պատճառներով:

5.6. Վճարման ժամկետի խախտման դեպքում Օպերատորն իրավունք ունի կասեցնել Գործընկերոջ մուտքը Համակարգ` մինչև պարտքի ամբողջական մարումը, և Գործընկերոջից պահանջել վճարել տույժ` վճարման ենթակա, սակայն չվճարված գումարի 0,1%-ի չափով` յուրաքանչյուր ուշացած օրվա համար:

5.7. 30 (երեսուն) օրից ավել վճարումն ուշացնելու կամ երկուսից ավելի անգամ վճարումն ուշացնելու դեպքում Օպերատորն իրավունք ունի նախնական ծանուցմամբ լուծել Պայմանագիրը:

6. ՊԱՅՄԱՆԱԳՐԻ ԺԱՄԿԵՏ և ԼՈՒԾՈՒՄ
6.1. Պայմանագիրն ուժի մեջ է մտնում երկկողմանի ստորագրման պահից և գործում է մեկ տարի ժամկետով: Եթե Կողմերից ոչ մեկը նշված ժամկետի ավարտից առնվազն մեկ ամիս առաջ մյուս Կողմին չի տեղեկացնում Պայմանագիրը դադարեցնելու իր մտադրության մասին, ապա Պայմանագրի ժամկետը համարվում է երկարաձգված՝ յուրաքանչյուր անգամ ևս մեկ տարով:

6.2. Կողմերն իրավունք ունեն ցանկացած ժամանակ լուծել Պայմանագիրը՝ նախապես 30 (երեսուն) օր առաջ ծանուցելով միմյանց: Պայմանագրի լուծման դեպքում Օպերատորը դադարեցնում է Գործընկերոջ միացումը Գործընկերոջ հայտերով նախատեսված տվյալների բազաներին: Հետագայում անձնական տվյալների փոխանցման անհրաժեշտություն առաջանալու դեպքում Գործընկերը պարտավոր է Օպերատորին ներկայացնել նոր հայտ, որը բավարարվում կամ մերժվում է սկզբնական Հայտի համար նախատեսված կարգով:
7. ԱՅԼ ՊԱՅՄԱՆՆԵՐ
7.1. Գործընկերոջ Հայտը և հետագայում ներկայացվող հայտերը կցվում են սույն պայմանագրին և համարվում են դրա անբաժանելի մասը:
7.2. Ուժի մեջ մտնելու պահից Պայմանագիրը փոխարինում է Կողմերի միջև նույն առարկայի վերաբերյալ նախկինում կնքված պայմանագիրը, որը այդ պահից համարվում է ուժը կորցրած:
7.3. Օպերատորն իրավունք ունի անհրաժեշտությունից ելնելով, նախնական ծանուցմամբ Պայմանագրում, այդ թվում՝ անվտանգության և տեխնիկական նվազագույն պահանջներում, կատարել փոփոխություններ և լրացումներ: Նշված ծանուցումները կցվում են Պայմանագրին, և դրանցով սահմանված ժամկետում Պայմանագիրը համարվում է համապատասխանաբար փոփոխված և/կամ լրացված:
7.4. Պայմանագրի ներքո ծանուցումները պետք է հանձնվեն առձեռն կամ ուղարկվեն գրավոր կամ էլեկտրոնային նամակով (հաստատված էլեկտրոնային ստորագրությամբ)` Պայմանագրում նշված հասցեներով: Օպերատորն էլեկտրոնային ծանուցումներն ուղարկում է Գործընկերոջ պատասխանատու անձի էլեկտրոնային փոստի հասցեով:

7.5. Գործընկերը պարտավոր է իր պատասխանատու անձի կամ նրա կապի միջոցների փոփոխման դեպքում հնարավորինս շուտ ծանուցել Օպերատորին: Նոր պատասխանատու անձի մասին Օպերատորին չծանուցելու դեպքում, նախկին պատասխանատու անձի կապի միջոցներով ուղարկված ծանուցումները կհամարվեն պատշաճ կարգով ուղարկված:

7.6. Պայմանագրով չկարգավորված մասով փոխկապակցման և անձնական տվյալների փոխացնման հետ կապված հարաբերությունները կարգավորվում են «Անձնական տվյալների պաշտպանության մասին» ՀՀ օրենքով, ՀՀ կառավարության 2015 թվականի օգոստոսի 31-ի N 1093-Ն և 2019 թվականի դեկտեմբերի 19-ի N 1849-Ն որոշումներով:

7.7. Պայմանագիրը կնքվում է երկու բնօրինակից` մեկական Կողմերից յուրաքանչյուրի համար:
	ՕՊԵՐԱՏՈՐ
«ԷԿԵՆԳ» ՓԲԸ

Հասցե՝ ք. Երևան, Հանր. Հրապարակ

Կառավարական տուն 1

ՀՎՀՀ՝ 02707093
«ԱԿԲԱ ԿՐԵԴԻՏ ԱԳՐԻԿՈԼ ԲԱՆԿ» ՓԲԸ

Հ/Հ՝ 220410121291000
Տնօրեն՝
Լեոնիդ Ավետիսյան
——————————————————
	ԳՈՐԾԸՆԿԵՐ



Հավելված 1
Իսկորոշման համակարգին միացման և սպասարկման
No __________ պայմանագրի
Անվտանգության և տեխնիկական նվազագույն պահանջներ

1. Իսկորոշման Համակարգի միջոցով հարցումները կարող են կատարվել միայն հետևյալ ինտերնետ հասցեներից, որոնք կարող են փոփոխվել կամ լրացվել Գործընկերոջ՝ առնվազն 5 (հինգ) աշխատանքային օր առաջ ուղարկած ծանուցման հիման վրա՝

IP Address-ներ՝ 

	

	

	

	


2. Հարցումներ կատարելու համար Գործընկերոջը տրվում են ծածկագրեր (hashcode և token), որոնք Օպերատորը Պայմանագրի կնքումից հետո ուղարկում է Գործընկերոջ պատասխանատու անձի՝ սույն պայմանագրում նշված էլեկտրոնային փոստի հասցեին: Գործընկերը պարտավոր է պահպանել և իր պատասխանատու անձին և լիազորված աշխատողներին պարտավորեցնել պահպանել ծածկագրերի գաղտնիությունը:

3. Ծածկագրերը Գործընկերոջ պատասխանատու անձի էլեկտրոնային փոստի հասցեին հասանելիություն ունեցող չլիազորված անձանց հայտնի դառնալու դեպքում ամբողջ պատասխանատվությունը կրում է Գործընկերը: 

4. Գործընկերն է պատասխանատու իր ամրագրված ինտերնետ հասցեներից և իրեն տրամադրված ծածկագրերի կիրառմամբ կատարված բոլոր հարցումների, այդ թվում՝ սույն հավելվածի խախտմամբ ծածկագրերը չլիազորված անձանց հայտնի դառնալու արդյունքում կատարված հարցումների համար, ինչպես նաև իր աշխատողների և լիազորած անձանց գործողությունների և անգործության համար:

5. Հարցումները պետք է կատարվեն` օգտագործելով հիպերտեքստի փոխանակման անվտանգ պրոտոկոլ (HTTPS), պաշտպանված սոկետների մակարդակով (SSL/TLS) գաղտնագրման ալգորիթմներ, առկայության դեպքում՝ վիրտուալ մասնավոր ցանցի (VPN) առանձնացված կապուղով՝ կիրառելով սիմետրից բանալիների (symmetric keys) փոխանակման մեթոդը:

6. Գործընկերը պարտավոր է պահպանել անձնական տվյալների մշակման համար գործածվող տեխնիկական միջոցների անվտանգությունը, պաշտպանել դրանք անօրինական մուտքից և սահմանափակել դրանց հասանելիությունը չլիազորված անձանց:
7. Իսկորոշման Համակարգի կամ այլ անձանց տեղեկատվական համակարգերի անվտանգությանը սպառնացող վտանգի դեպքում, ինչպես նաև հրատապ չպլանավորված սպասարկման աշխատանքների անհրաժեշտության դեպքում Օպերատորը կարող է կասեցնել Գործընկերոջ միացումը Համակարգին՝ նրան ուղարկելով համապատասխան ծանուցում: Միացումը կվերականգնվի հնարավորինս շուտ: 

8. Գործընկերը պարտավոր է ապահովել իր սարքավորումների, համակարգերի և համակարգչային ծրագրերի անվտանգությունը և պատասխանատվություն է կրում Համակարգի ոչ պատշաճ օգտագործման կամ չարաշահման համար:

9. Գործընկերը պարտավոր է զերծ մնալ այնպիսի գործողություններից, որոնք վնասում են կամ կարող են վնասել Համակարգը կամ Օպերատորի կամ երրորդ անձանց սարքավորումները, համակարգերը կամ համակարգչային ծրագրերը կամ ուղղված են դրանք ապօրինի մուտք գործելուն կամ անձնական տվյալներին չթույլատրված հասանելիություն ստանալուն կամ խախտում են այլոց իրավունքները: 

	Օպերատոր
Տնօրեն՝ 

Լեոնիդ Ավետիսյան
	 Գործընկեր



Հավելված 2

Իսկորոշման համակարգին միացման և սպասարկման

No __________ պայմանագրի
Անձնական տվյալների հարցման համաձայնության նմուշը 
------------------------------------- -ի նպատակով ------------------- -ին (հասցե՝ --------------------) անհրաժեշտ է մշակել, ներառյալ՝ հավաքել, ամրագրել և օգտագործել, Ձեր անձնական տվյալները: Դրանք օգտագործվելու են --------------------------- գործողությունները կատարելու համար: Այդ նպատակով սույնով Դուք տալիս եք Ձեր անվերապահ համաձայնությունը, որ պետական և տեղական ինքնակառավարման մարմիններին և այլ անձանց պատկանող տեղեկատվական համակարգերին հարցում ուղարկվի Ձեր անձնական տվյալների մասին և որ հարցմանն ի պատասխան, Ձեզ նույնականացման քարտով ինքնորոշելուց հետո, անձնական տվյալներ մշակողները պետական և տեղական ինքնակառավարման մարմիններին պատկանող տվյալների բազաներում պահպանվող Ձեր ցանկացած անձնական տվյալ փոխանցեն -------------- -ին: Հարցումն ուղարկվելու է մեկ անգամ, լրացուցիչ հարցում ուղարկելու անհրաժեշտության դեպքում Ձեզնից կհայցվի նոր համաձայնություն: Հարցված անձնական տվյալները պահպանվելու են -------------- ժամկետով՝ առանց փոխանցվելու երրորդ անձանց: Դուք կարող եք ցանկացած ժամանակ պահանջել դրանց ուղղում կամ ոչնչացում, որի հետևանքների մասին Ձեզ լրացուցիչ կտեղեկացվի:

	Օպերատոր                                                                                      
Տնօրեն՝ 

Լեոնիդ Ավետիսյան
	              Գործընկեր


Հավելված 3

Իսկորոշման համակարգին միացման և սպասարկման

No __________ պայմանագրի
«         »             201  թ. կնքված 

                    ծածկագրով պայմանագրի

	Օպերատոր

«ԷԿԵՆԳ»ՓԲԸ

ք. Երևան, Հանր.Հրապարակ Կառավարական տուն 1

«ԱԿԲԱ-ԿՐԵԴԻՏ ԱԳՐԻԿՈԼ ԲԱՆԿ» ՓԲԸ

Հ/Հ 220410121291000
ՀՎՀՀ 02707093
	Գործընկեր




ԱՐՁԱՆԱԳՐՈՒԹՅՈՒՆ N  
ՊԱՅՄԱՆԱԳՐԻ ԿԱՄ ԴՐԱ ՄԻ ՄԱՍԻ ԿԱՏԱՐՄԱՆ ԱՐԴՅՈՒՆՔՆԵՐԻ 

ՀԱՆՁՆՄԱՆ-ԸՆԴՈՒՆՄԱՆ
«      » «       »  201    թ.
Պայմանագրի /այսուհետ` Պայմանագիր/ անվանումը` իսկորոշման համակարգին միացման և սպասարկման
Պայմանագրի կնքման ամսաթիվը` « » «   » 201 թ.

Պայմանագրի համարը`           

Պայմանագրի շրջանակներում Պայմանագրի կողմը մատուցել է հետևյալ ծառայությունները՝
	N
	Մատուցված ծառայությունների

	
	անվանումը
	տեխնիկական  բնութագրի համառոտ շարադրանքը
	Կատարված հարցումների քանակը /հատ/
	Հարցման միավորի գին / դրամ/
	կատարման ժամկետը
	Վճարման ենթակա գումարը /հազար դրամ/
	Վճարման ժամկետը /ըստ վճարման ժամանակացույցի/

	
	
	
	
	
	ըստ պայմանագրով հաստատված նման ժամանակացույցի
	փաստացի
	
	

	1
	Իսկորոշման համակարգին միացման և սպասարկման
	Իսկորոշման համակարգին միացման և սպասարկման ծառայությունն իրականացվել է պայմանագրով սահմանված պայմաններին համապատասխան, ամսական 95 % երաշխավորված հասանելիությամբ:
	-
	-
	
	
	
	Համաձայն պայմանագրի 
4 բաժնի

	2
	Իսկորոշման համակարգից կատարված հարցումներ
	Իսկորոշման համկարագի միջոցով տվյալների բազաներից տվյալներ ստանալու նպատակով կատարված հարցումներ
	
	
	
	
	
	Համաձայն պայմանագրի 
4 բաժնի

	Ընդամենը
	
	


	Ծառայությունը հանձնեց 
	Ծառայությունն ընդունեց

